
Shyam Data Mujhe Tune Di Ziindagi
Kaise Tera Bhajan Gun Kathan Chhod Du
Jinki Chhanv Tale Mite Gam Ki Tapan
Phir Main Kaise Tere Ye Charan Chhod Du

Dard Ka Aaina Thi Meri Zindagi
Kar Saka Na Kabhi Main Teri Bandagi
Main Teri Bandagi………..
Raham Tumne Kiya Dukh Mera Har Liya
Kaise Tere Milan Ki Lagan Chhod Du

Aaj Tere Karam Se Meri Shaan Hai
Tere Dar Se Bani Meri Pehchan Hai
Meri Pehchan Hai………..
Jisse Daulat Mili, Itni Shohrat Mili
Kaise Paavan Tera Wo Sadan Chhod Du

Har Khata Pe Kiya Maaf Tune Mujhe
Tere Ehsaan Ka Mol Du Kya Tujhe
Mol Du Kya Tujhe………..
Tu Hai Swami Mera, Daas Main Hoon Tera
Kaise Tere Pado Mein Naman Chhod Du

Kya Milega Mujhe Jhoothe Sansar Se
Ye Muqaddar Bandha Hai Tere Dwar Se
Hai Tere Dwar Se…………….
Jo Bhi Maangu Wahi Mujhe Milta Yahan
Phir Gajesingh Kyun Ye Ratan Chhod Du

